6.a DIMANĈO DE ADVENTO
Dimanĉo de la Enkarniĝo

aŭ de la Dia Patrineco de la Beata VirgulinoMaria
(Homilio de Mons. Giovanni Balconi, 17/12/2011)

Miru ni pri la saĝeco de la Eklezio.
Antaŭ ĉio ĝi donas al ni la misteron de la Kristnasko, 
ĝi briligas la lumon en la groto de Bet-Leĥemo,
tiamaniere, ke iu povu esti altirata 
kaj scii kiamaniere, li povas celebri, per la vivo kaj en la vivo, 
la enkarniĝon de la Sinjoro.

Skribas sankta Aŭgusteno:
Maria per fido kredis,
per fido koncipis;
ŝi estis elektita tiamaniere, ke el ŝi naskiĝos la savo por ĉiuj.
Maria,
diras ankoraŭ Aŭgusteno,
faris la volon de la Patro.
Ŝi estis do disĉiplino de Kristo,
antaŭ ol fariĝi patrino de la Sinjoro.

Estas ĉi tia patrineco fizika kaj spirita,
kiu hodiaŭ estas donata al nia medito.

Jesuo estas homo kaj Dio;
konsekvence,
la virgulino Maria estas Teothokos,
la patrino de Dio.

Per la “communicatio idiomatum” la prerogativoj de la homa naturo de Jesuo povas esti diritaj ankaŭ pri lia dia naturo.

Maria estas la patrino de la Vorto, kiu en ŝi prenis mortalan karnon.
Ĉi tiu privilegio, unika kaj ne ripetebla, 
havas respondon en la humileco de la fido.

Unu patrino, malriĉa,
finis sian laboron kaj eniris en la arbaron,
trans la riveron.
Kiam ŝi revenis, ŝi trovis la ŝtonojn de la rivero metitajn tiamaniere, 
ke ŝi povis promenadi sur ili facile kaj sen malsekigi la piedojn.
Kiu faris ĉi tion?
La Virgulino Maria.
Ŝi kortuŝiĝis por la amo de tiu patrino
Kaj ordonis al la anĝeloj,
ke ili faru kiel eble plej facila
ŝian revenon al la hejmo.

Maria estas la spegulo de la Eklezio.
Ambaŭ estas patrinoj,
ambaŭ koncipas pere de la Sankta Spirito.
Maria enigis en la mondon la Ĉefon;
la Eklezio, pardonante la pekojn de ĉiuj, akuŝis el la Ĉefo la korpon.

Tion, kion oni diras pri la Virgulino Dipatrino Maria, oni povas diri ankaŭ pri la Virgulino Patrino Eklezio, kaj inverse.

En via koro la Sinjoro serĉas la domon.

Jen la diro,

plena de teologio


kaj de fido,
de la abato Isacco de la Stelo
“Heredaĵo de la Sinjoro,

li skribas,
ĉiamaniere estas la Eklezio,
apartmaniere estas Maria,
specialmaniere estas ĉiu animo de la fideluloj”.

Komprenu, kiaj estas

kaj kiaj devus esti
la inklinoj de la animo,
kiujn ni devus enigi en nin proksime de la Kristnasko.

En la paĝo de la evangeliisto Luko
la Virgulino Maria aperas kiel la perfekta kredanto.
Ŝi petis al si mem: kial la Sinjoro elektis min por enkarniĝi meze de ni?

Ŝia fido estas plenplena de humileco.
Ŝi donis sian disponeblon
kaj sin demandis:
kion mi devas fari por plenumi la desegnon de Dio?

La fido

por ŝi,
estas ankaŭ preĝo


silento,


medito,


penso.

Eble neniu, krom Rublëv, eksplikis pli bone 
kaj pentris la sentojn de la tre sankta Virgulino.
Li titolis sian ikonon: la “Virgulino de la tenereco”
Tenere Maria tenas sur siaj brakoj sian Jesuon.

Multaj estas en nia kulturo la ideoj pri Dio;

ne ĉiuj veraj,

ne ĉiuj laŭ la vereco.

Ĉiam la homoj serĉas Dion en la altoj.
Tiamaniere ili konstruas kvazaŭ piramidon, metante Dion supren.
Ili ne komprenas, ke Dio descendis kaj renversis la piramidon.

Mi venis ne por esti servata, sed por servi.
Ĉi tio estas malvarma duŝo por nia malhumilecon!

Plurfoje,
diris Papo Johano Paŭlo la unua,
mi klopodis entombigi mian malhumilecon, tamen ĝi ĉiam reaperas.

Mi pensas, ke la hodiaŭa evangelio estas resumebla en tri vortoj:

la malriĉeco,

la preĝo,

la simpleco.
Ĉi tiuj estas la unuaj vortoj de la beatecoj.

La Sinjoro elektas la malriĉulojn.
Maria estas malriĉa, sed ŝi estas riĉa je spiriteco.

Bernardette diris:
neniu estas pli malriĉa ol mi.
Se iu estus pli malriĉa ol mi, la Sinjoro elektus lin, ne min.

La preĝo de Sankta Maria estas kiel ĝardeno 
plena de floroj tre bonodoraj kaj de ne penseblaj nuancoj.

Maria estis preskaŭ dekdujara, kiam aperis la anĝelo Gabrielo:
ĉi tiu estis la aĝo en kiu eble la virgulinoj edziniĝis.
Malgraŭ ŝia juna aĝo, kia profundecon de penso,
kia fortan fidon
ŝi havis!

Bernardette lamis evidente.
La superulino riproĉis ŝin: 
Kial vi paradas, ĉar vi vidis la Madonon en Lourdes?
Bernardette nenion diris: ŝi levis iomete la robon,
montris al ŝi la genuon ŝveligitan de la kancero
kaj la superulino devi ŝanĝi opinion.
Silente Bernardette suferis

kaj elportis.

Ĉu ni havas la plenplenecon de

la fido;

la preĝo,

la simpleco
priskribitaj de la evangeliisto Luko?

Ĉu en nia groto,
en la groto de nia animo,
ni metis la lanternon
de la lumo tre brilanta,

varma,

tenera
de la Sankta Virgulino Maria?

